
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ

ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ

ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	 N
	Առաջարկության հեղինակը
	Առաջարկության բովանդակությունը

	Կարծիք
	Ծանոթություն

	1
	Հայաստանի Հանրապետության ֆինանսների նախարարություն 
	«Հայաստանի Հանրապետության մաքսային օրենսգր​​քում փոփո​խություն կատա​րելու մասին»                       ՀՀ օրենքի նախագծի վերաբերյալ դիտո​ղու​թյուններ չկան:

Միաժամանակ, առաջարկում ենք քննարկել                  ՀՀ մաք​սային օրենսգրքի 224-րդ հոդվածի կիրառության առավել պարզ և հստակ ընթա​ցա​կար​գերի սահմանմանը հարցը` հաշվի առնելով հետևյալը.
1. ՀՀ մաքսային օրենսգրքի 224-րդ հոդ​վածի համա​ձայն` անձը, որից նույն օրենսգրքի 212-րդ հոդվածով սահմանված կարգով կամ տուգանքի, մաք​​սային վճարների գանձումն ապահովելու նպատակով վերցվել են ապրանք​ներ` անկախ սեփականության պատկանելությունից, կարող է դրանք ստանալ տուգանքի վճարումից, մաք​​​սային վճարների և պարտավորությունների կատարումից հետո` տասնհինգօրյա ժամ​կե​տում:

Վերոնշյալ հոդվածով սահմանված է մաքսային մարմինների կողմից ապրանքներ վերց​նելու երկու դեպք`

1) Հայաստանի Հանրապետության մաքսային օրենսգրքի 212-րդ հոդվածով սահ​ման​​​​ված կարգով,

2) տուգանքի, մաք​սային վճարների գանձումն ապահովելու նպատակով:
Եթե առաջին դեպքում ապրանքներ վերցնելու համար գոյություն ունի սահմանված ընթա​​​ցակարգ, ապա երկրերդ դեպքում այն բացակայում է: 

2. Վերոնշյալ հոդվածով հստակ սահմանված չէ մաքսային կանոնների խախտման համար տուգանքի գանձումն ապահովելու նպատակով պատասխանատվության ենթարկ​վող անձը` հաշվի առնելով այն հանգամանքը, որ հաճախ մաքսային միջնորդի (բրոքերի) կող​մից կատարված մաք​սային կանոնների խախտման համար նշանակված տուգանքի գան​​ձումն ապահովելու նպա​տակով մաքսային մարմինները վերցնում են տնտե​սավարող սուբ​յե​կտին սեփականության իրավունքով պատ​կանող ապրանքները:

Վերոնշյալը հակասում է վարչական պատասխանատվության հիմնական սկզ​բունք​ներից մեկին` անձնական պատասխանատվության սկզբունքին, որի համաձայն, անձը ենթակա է պատասխանատվության միայն անձամբ կատարած իրավախախտման համար: 

Միաժամանակ, «Վարչական իրավախախտումների վերաբերյալ» ՀՀ օրենսգրքի 8-րդ հոդվածի համաձայն` վարչական իրավախախտում կատա​րած անձը ենթա​կա է պատասխանատվության իրավախախտումը կատարելու ժամա​​նակ և վայ​րում գործող օրենսդրության հիման վրա:

3. ՀՀ մաքսային օրենսգրքի 224-րդ հոդվածը չի սահ​մա​նում, որ մաքսային իրավախախտման հիմքով նշանակված տուգանքի գանձումն ապահո​​վելու նպատակով մաքսային մարմինների կողմից վերցվող ապրանքները պետք է համար​ժեք լինեն վերոնշյալ տուգան​քի գումարին:

4. Վերոնշյալ հոդվածով սահմանված չեն նաև տուգանքը չվճարելու դեպքում մաք​​​սային մարմինների կողմից կատարվելիք հետագա գործո​ղու​թ​​յուն​ները:


	-


	Ելնելով այն հանգամանքից, որ «Հայաստանի Հանրապետության մաքսային օրենսգր​​քում փոփո​խություն կատա​րելու մասին» ՀՀ օրենքի նախագծի մշակումը պայմանավորված է ՀՀ կառավարության 2013 թվականի մարտի 7-ի               N 240-Ա որոշման հավելվածով հաստատված Հայաստանի գործարար միջավայրի բարելավման 2013 թվականի միջոցառումների ծրագրի 2.2 կետով նախատեսված միջոցառման կատարման ապահովման անհրաժեշտությամբ և բխում է վերոնշյալ կետի պահանջից, ինչպես նաև հաշվի առնելով այն հանգամանքը, որ ԵՄ Թվինինգ ծրագրի շրջանակներում նախատեսվում են ՀՀ մաքսային օրենսգրքի համապարփակ փոփոխություններ, հետևաբար ներկայացված առաջարկությունները կքննարկվեն և հնարավորության դեպքում հաշվի կառնվեն Թվինինգ ծրագրի շրջանակներում նախատեսվով` ՀՀ մաքսային օրենսգրքի փոփոխություններում: 

	2
	Հայաստանի Հանրապետության էկոնոմիկայի նախարարություն 
	ՀՀ էկոնոմիկայի նախարարությունը, քննարկելով «Հայաստանի Հանրապետության մաքսային օրենսգրքում փոփոխություններ կատարելու մասին» ՀՀ օրենքի նախագիծը (այսուհետ` Նախագիծ), հայտնում է, որ նշված փաստաթղթի վերաբերյալ առաջարկություններ և առարկություններ չունի:

Միաժամանակ առաջարկում ենք Նախագծում նախատեսել նաև հետևյալ փոփոխությունները`

Համաձայն ՀՀ մաքսային օրենսգրքի 34-րդ և 48-րդ հոդվածների` Հայաստանի Հանրապետության կառավարությունը կարող է թույլատրել «ժամանակավոր ներմուծում/արտահանում` վերամշակման համար» մաքսային ռեժիմներով հայտարարագրված ապրանքների բացթողումը կամ ներմուծված /արտահանված ապրանքների նկատմամբ կիրառված «ժամանակավոր ներմուծում/արտահանում` վերամշակման համար» մաքսային ռեժիմի ժամկետի երկարաձգումը միայն մեկ անգամ` մինչև վեց ամիս ժամկետով: 

Սակայն, ըստ ՀՀ մաքսային օրենսգրքի 2-րդ հոդվածի ժդ) ենթակետի` բացթողում է համարվում մաքսային մարմինների կողմից մաքսային համապատասխան ձևակերպումներ իրականացնելուց հետո ապրանքները կամ տրանսպորտային միջոցները տրամադրելը, հետևաբար ապրանքների բացթողումը               ՀՀ մաքսային օրենսգրքի իմաստով չի կարող վերապահվել ՀՀ կառավարությանը: 

Ելնելով վերոգրյալից առաջարկում ենք հանել                 ՀՀ մաքսային օրենսգրքի 34-րդ հոդվածի 2-ին կետի բ) ենթակետի վերջին պարբերության «ժամանակավոր ներմուծում` վերամշակման համար» մաքսային ռեժիմով հայտարարագրված ապրանքների բացթողումը կամ» և 48-րդ հոդվածի 2-ին կետի բ) ենթակետի վերջին պարբերության «ժամանակավոր արտահանում` վերամշակման համար» մաքսային ռեժիմով հայտարարագրված ապրանքների բացթողումը կամ» բառերը:


	-
	Ելնելով այն հանգամանքից, որ «Հայաստանի Հանրապետության մաքսային օրենսգր​​քում փոփո​խություն կատա​րելու մասին» ՀՀ օրենքի նախագծի մշակումը պայմանավորված է ՀՀ կառավարության 2013 թվականի մարտի 7-ի               N 240-Ա որոշման հավելվածով հաստատված Հայաստանի գործարար միջավայրի բարելավման 2013 թվականի միջոցառումների ծրագրի 2.2 կետով նախատեսված միջոցառման կատարման ապահովման անհրաժեշտությամբ և բխում է վերոնշյալ կետի պահանջից, ինչպես նաև հաշվի առնելով այն հանգամանքը, որ ԵՄ Թվինինգ ծրագրի շրջանակներում նախատեսվում են ՀՀ մաքսային օրենսգրքի համապարփակ փոփոխություններ, հետևաբար ներկայացված առաջարկությունները կքննարկվեն և հնարավորության դեպքում հաշվի կառնվեն Թվինինգ ծրագրի շրջանակներում նախատեսվով` ՀՀ մաքսային օրենսգրքի փոփոխություններում:

	3
	Հայաստանի Հանրապետության արդարադատության նախարարություն
	1.Նախագիծը համապատասխանում է Հայաստանի Հանրապետության  Սահմանադրությանը: 

2.Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին: 
3.Նախագծում իրավական այլ ակտերի նորմերի անհարկի կրկնություններ առկա չեն:
4.Իրավական ակտում համապատասխան փոփոխություն կատարելու անհրաժեշտությունն առկա է:
5.Նախագծում անհրաժեշտ բոլոր հարցերը կարգավորված են: 
6.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7.Օրենսդրական տեխնիկայի կանոնները պահպանված են: 

